
Tiõrv da tiõrvpue’ttem Lookkâmjoouk ǩiõllmätkka!

Lookkâmjeeʹŋŋ ǩiõlljeäʹlstõs lij aaunâsceâlaivuõtt, kååʹtt 
lij õõlǥtum ouddpeâmm staanân pieʹǩǩen Read Hour 
-kampanjj. Read hour -kampanjj täävtõssân lij lââʹzzted 
lookkâmräämm da äjšmâʹtted jeärbõʹžžen päärnaid da 
nuõrid lookkâd. Read Hour vuäitt ââʹnned peiʹvvpõõrtin 
Lookkâmjoouk da määŋgǩiõllsaž maainâspooddin. 
Lookkâmjoouk žeevaihäämm paaljâʹtte Mervi Heikkilä 
ǩeeʹrjtem mainnsin da tobdstâʹtte lääʹdd-, ruõcc-, 
tâʹvvsääʹm-, nuõrttsääʹm-, da aanarsääʹm ǩiõlid. Aunnâz 
täävtõssân lij lookkâd äʹrttla jiõʹnne Lookkâmjoouk 
ǩiõllmääʹtǩ mainnsid da tåimmnaallâʹstted lokkum jeeʹres 
naaʹlin. 

Ǩiõllmääʹtǩ  liâ čõõđtam õhttsažtuâjast Päärnai da nuõri  
fondd,  Sääʹmteʹǧǧ da Seiʹnnjooǥǥ gååradǩeʹrjjpõõrt /
Lasten ja nuorten lukemista edistävien kirjastopalvelujen 
valtakunnallinen erityistehtävä. Lookkâmjoouk ǩiõllmääʹtǩ  
mainnsid lij ǩeeʹrjtam Mervi Heikkilä. Aunnâz  puuʹtʼtõõzz 
liâ staanâm Mättʼtõshalltõs da Svenska kulturfonden.

Puk taarbšem aunnâz käuʹnnje 
addrõõzzâst readhour.fi. Aaunâs siiʹsǩad 
vueʹlnn looǥǥtõllum vuäzzõõzzid: 
• Uʹčteeʹl vuäʹppõs  
• Lookkâmjeeʹŋŋ ǩiõlljeäʹlstõs -mainnsid  
• Sääʹnnliist da jiõntõõzz   
• Animaatio (video)  
• Diplomvuâđ juõʹǩǩʼkõʹžže 

Lookkâmjoouk ǩiõllmätkka vuässõõttâm 
päärnže        

• Päärnaid suåppi lookkâmviiŋk lookkâm 
diõtt še ǩiõllmääʹtǩ mâŋŋa 

Lookkâmjeeʹŋŋ ǩiõlljeäʹlstõs – aunnâz 
täävtõssân lij 
• Ǩiõli teivvmõš da tobdstõõttmõš 

(lääʹdd-, ruõcc-, tâʹvvsääʹm-, 
nuõrttsääʹm-, da aanarsääʹmǩiõlid)     

• Lookkâm räämm staanmõš, mainnâz 
kuvddlummuš, tuʹlǩǩõs da tõn 
ǩiõttʼtõõllmõš     

• Vieʹttjeʹǩed neäʹttel lookkâm paarâst 
da vuässõõttâd vieʹttjed ceâlai 
Lääʹddjânnam õhttsaž lookkâmčiâss l. 
Read Hour  

Aaunâs lij õõlǥtum vuõss-sââʹjest 3-6 
ekksaid päärnaid. Aunnâz vuäitt še 
suåvted jeeʹres tääʹss- leʹbe ââʹǩǩäʹrttlid.      

Aaunâs kool vueʹlnn looǥǥtõllum teeʹmid: 
• Veeidasvuâllsaž silttummuš: 

Kulttuurlaž silttummuš, vuârrvaikktõs 
da õlmmõs de Määŋglookkâmtäidd / 
Ouddpeâmmplaan vuâđ 2022  

• Veeidasvuâllsaž silttummuš: 
Kulttuurlaž silttummuš, vuârrvaikktõs 
da õlmmõs de Määŋglookkâmtäidd / 
Vuõssmättʼtõõzz mättʼtõsplaan vuâđ 
2014 

• Veeidasvuâllsaž silttummuš: Kulttuurlaž 
silttummuš, vuârrvaikktõs da õlmmõs 
de Määŋglookkâmtäidd / Kueiʹteeʹjj 
vuõssmättʼtõõzz ǩiččlõddâm-
mättʼtõsplaan vuâđ 2021 

Täävtõõzz

Puk taarbšem aunnâz käu’nnje 
addrõõzzâst readhour.fi.

A) Looǥǥ mainnsid, tobdstõõđ da 
kuvddal saaʹnid de ǩiõčč video 

Alttâd mainsted tõʹst, što liâ jiânnai jeeʹres 
ǩiõl. Ååʹn vueʹlǧǧveʹted õõutsââʹjest 
Lookkâmjoouk ǩiõllmätkka, koʹst 
tobdstõõttveʹted viʹtte jeeʹres ǩiõʹlle, 
koid Lääʹddest mainste: lääʹdd-, ruõcc-, 
tâʹvvsääʹm-, nuõrttsääʹm da aanarsääʹm 
ǩiõlid. 

Ââʹn lookkâmpoodd, koʹst lookkveʹted 
õõut vueʹzz Lookkâmjoouk ǩiõllmääʹtǩest. 
Vuäitak ââʹnned hääʹmi kaartid kuvddlem 
staanân. Juõʹǩǩ mainnâz vueʹzzest lij õhtt 
sääʹn, koozz vueiʹttveʹted tobdstõõttâd 
viiđin jeeʹres ǩiõlin. Vueiʹttveʹted še 

jiõnnõõzzi vieʹǩǩin kuvddled, mäʹhtt sääʹn 
kuulste. Mõõžt tij äʹrttlest mainste veâl 
lââʹssen jeeʹres ǩiõlid, tâʹl päärna vueiʹtte 
mainsted jiijjâs siltteem ǩiõlin jeeʹres ǩiõl 
saaʹnin. Puõʹtti lookkâm vuâra vueiʹttveʹted 
nuuʹbbeed seämmanalla.   

Ǥu leäʹped lookkâm puk vueʹzzid, ǩiõččâd 
animõsttum video, koʹst Lookkâmjoouk 
hääʹmm paaljâʹtte Maainâstivolâst. Videost 
õčndâʹtte pieʹǩǩen seämma sääʹn ǥu 
mainnsin da täävtõssân lij, što päärna 
käuʹnne seämma saaʹnid da õhttee 
maainâspoodd de video siiʹsǩid kueiʹmeez. 

Tuâj
Tän aunnâz täävtõssân lij lookkâd äʹrttla 

jiõʹnne Lookkâmjeeʹŋŋ ǩiõlljeäʹlstõs -mainnsid 
da ǩiõttʼtõõllâd lokkum tåimmnaallain 

mõõntõõllmin. Vaʹlljed vueʹlnn jiijjad äʹrttla 
suåppi čõõđtemvueʹjjid.

B) Mõõk tij Maainâstivooʹle puäđči 
tän mainnsest?   

Kõõččmõš “Mõõk tij Maainâstivooʹle 
puäđči tän mainnsest?” očndââvv mainnsi 
õhttvuõđâst. Õõlǥtõssân lij, što vueiʹttveʹted 
raajjâd jiijjed Maainâstivooʹl, koozz 
noorrveʹted leʹbe piirsteʹped aaʹššid da 
elemeeʹntid, mõõk mainnsest očndâʹvve. 
Nääiʹt šâdd mainnsi lookkâm staanân 
äʹrttel jiiʹjjed Maainâstivooʹl. Päärna vueiʹtte 
še jiõččines juäʹtǩǩed siõr Maainâstivooʹl 
paarâst maainâspoodd mâŋŋa. 

Maainâstivooʹl vuäitt leeʹd maainâsčuʹǩǩ 
l. põʹmmaičuʹǩǩ, kårjj leʹbe mii-ne 
čookkaž.  Maainâstivooʹl vuäitt še tåimmad 
kuuhlažteaʹtter čuäʹjtõõttâmkriʹlccân. 
Maainâstivooʹl  vuäitt tuejjeed 
ouddmiârkkân seinna.  Vuäitak noorrâd 
leʹbe priʹnttjed aunnsid da valmštõõllâd 
rekvisiitt ääiʹjab. Maainâspoodd 
õhttvuõđâst vuäitak še raukkâd päärnaid 
ooccâd tõk suåppi aaʹššid leʹbe raajjâd 
mõõn-ne taarbšem ääʹšš. Vueiʹttveʹted 
lââʹzzted  Maainâstivooʹle  ouddmiârkkân: 
• Vueʹss 1 Maainâstivooʹl : hääʹmm, põõlv 

, Maainâstivooʹle suåppi eeuʹnid      
• Vueʹss 2 Heävaškaruseʹl: karuseʹl , 

ââʹliǩ heävaš, musiikk , čuõv 
• Vueʹss 3 Pääll čâckkmõš: päll, timantt, 

säʹppli, njälggazsiâkk   
• Vueʹss 4 Vuäggmen: vuäggam-muõr, 

magneeʹtt, vuõnjčid, kueʹll,  
• Vueʹss 5 Ođđ tivooʹl : juõʹǩǩʼkaž 

päärnaž vuäitt pirsted jiõjstes kaart 
leʹbe jiijjâsnallšem Maainâstivooʹl, 
ǩeʹksjeʹǩed päärnaivuiʹm õõutsââʹjest 
Maainâstivooʹle  ođđ nõõm 

Jõs haaʹleʹped, vueiʹttveʹted 
jueʹǩǩed loopplaž puuʹtʼtõõzz 
sosiaallaž mediast tobdldõõǥǥin       
#ReadHour. 

C) Vaajtõsmainnsaž 
tåimmnallâʹsttem nääʹl   

Raajjâd maainâspoʹdde raamm
• Vuäitak altteed maainâspoodd 

musiikkin, kååʹtt viiʹttai tõõzz, što lij äiʹǧǧ 
mõõnnâd Maainâstivooʹle  

• Vueiʹttveʹted kovveed Maainâstivooʹle 
puättmõõžž ouddmiârkkân piâjjeeʹl  
pååʹrd leʹbe räänn vueʹll  

• Lookkâd mainnâz da tobdstõõttâd 
saaʹnid   

• Äiʹǧǧ poott puäʹđeeʹl åålǥas 
Maainâstivolâst, ouddmiârkkân piâjjeeʹl 
pååʹrd leʹbe räänn vueʹlnn mååusat.   

Dramatisâʹstted lokkum maainâs  
Lookkâd vueʹššen čõõđ ouddmiârkkân 
Vueʹss 2 Heävaškaruseʹl da tõn mâŋŋa 
mainnâz oʹđđest, nuʹtt što årsteʹped päikka, 
koʹst päärna vueiʹtte jäälõõttâd hääʹmid. 
Mainnsest čuäjtâʹlle Lâʹpp-sauʒʒ da 
Såʹff- piânnai da dramatisâʹsttem paaiʹǩid 
vuäitt čuäjtõõllâd ouddmiârkkân vueʹlnn 
looǥǥtõllum naaʹlin:
• Väʹǯǯed paarineed ǩiõtt ǩiõđâst 
• Joorrâd pirr mâʹte karuseʹl, liikkeʹǩed 

pââjas da vuâlas  
• Vuâjjad heäppšin 
• Puʹšttleʹǩed tååʹǩǩ mâʹte heävaš 
• Čuäʹjteʹǩed vaardin, što lij hääʹsǩ da 

looǥǥtõõllâd tõn sääʹn pukin ǩiõlin 
• Jeuǯǯad žeeʹvti jiõnid da liikkeemnaaʹli

Maainâstivolâst liikkõs    
Lookkâmjoouk ǩiõllmääʹtǩest hääʹmm 
harjjtâʹlle še vuäggmõõžž da pääll 
čâckkmõõžž Vueʹzz 3 da 4). Vueiʹttveʹted 
jäʹrjsted vuäggmõõžž häʹrjjnõõđin, nueʹrin, 
skäälain da räänn vieʹǩǩin. Vueiʹttveʹted 
tuejjeed še päällčõckklemsââʹjj åålǥas da 
čõckkled pääll tõõzz rajjum päikka.

Maainâstivooʹl  matematiikk
Uuʹd päärnaid tuâjjan kaunnâd 
jeeʹresnallšem da eunnsaž kaauʹnid, kook 
mainnsin očndâʹvve. Täid vueiʹttveʹted 
mâŋŋa õõutsââʹjest jäʹrjstõõllâd 
jeeʹresnalla, ouddmiârkkân šõrrâdvuõđ 
leʹbe eeuʹni mieʹldd.

Maainâstivolâst musikk
Mõõk käpplõõǥǥ puäʹtte miõʹlle 
Maainâstivooʹle kuuleen (ouddmiârkkân 
karuseeʹllest, piirâs joorrmõõžžâst, 
heäppšest)? Käunnʼje-a tõk jeeʹres ǩiõlin? 
Haaʹleʹped-a raajjâd da jiõnted jiiʹjjed 
jiõnnmaaiʹlm Maainâstivooʹle? 

Muu jiijjan Maainâstivooʹl
Uuʹd tuâjjan pirsted õõut leʹbe taauʹjab 
kaart mainnsest, koon looǥǥid. Õhtt 
vaajtõsmäinn vuäitt leeʹd pirsted mõõn-ne 
mainnâz aalǥâst, kõõskâst leʹbe looppâst. 

Kaart lääʹssen vueiʹtveʹted maainstâʹtted 
päärnaid, nuʹtt što juõʹǩǩkaž vuäǯǯ 
särnnad jiijjâs mainnâz kaʹrtte kuuleen. 
Vuõrâsooumaž vuäitt ǩeeʹrjted päärna 
mainstem mainnâz pââjas leʹbe tõn vuäitt 
leântteed.

Lopp-prääʹzniǩ – videopodd da diplom
Ǥu leäʹped lookkâm puk vueʹzzid, 
jäʹrjsteʹǩed “jieʹllikarttpoodd”, ǥu ǩiččveʹted 
animõsttum video, koʹst Lookkâmjoouk 
hääʹmm paaljâʹtte Maainâstivoolâst. 
Videost liâ pieʹǩǩen seämma sääʹn ǥu 
mainnsin da täävtõssân lij, što päärna 
käuʹnne da õhttee maainâspoodd de video 
siiʹsǩid kueiʹmeez. Mii saaʹnid paaʹʒʒi  
päärnain jeärbõʹžžen miõʹlle? Juõʹǩǩ  
päärnže vuäitt jueʹǩǩed diploom, koozz 
ǩeeʹrjte miõʹlle pääccam sääʹn.

Kuvddleʹǩed mäʹhtt sääʹn kuulste jeeʹres ǩiõlin 
jiõntõõzzi vieʹǩǩin:

 Æ bit.ly/lukujengi-ks

1. hä’rčč
• hiärsku (aanarsääʹmǩiõlid)
• hersko (tâʹvvsääʹmǩiõlid)
• herkku (lääʹddǩiõlid)
• delikatess (ruõccǩiõlid)

2. hää’sǩ
• hävski (aanarsääʹmǩiõlid)
• somà (tâʹvvsääʹmǩiõlid)
• hauskaa (lääʹddǩiõlid)
• roligt (ruõccǩiõlid)

3. cistt
• palhâšume (aanarsääʹmǩiõlid)
• bálkkašupmi (tâʹvvsääʹmǩiõlid)
• palkinto (lääʹddǩiõlid)
• pris (ruõccǩiõlid)

4. vuäggmõš
• uággum (aanarsääʹmǩiõlid)
• oaggun (tâʹvvsääʹmǩiõlid)
• onginta (lääʹddǩiõlid)
• mete (ruõccǩiõlid)

5. Tiõrv, sõrgg vuei’nnep!
• Moonâ tiervân, forgâ uáinip! (aanarsääʹmǩiõlid)
• Mana dearvan, fargga oaidnalit! (tâʹvvsääʹmǩiõlid)
• Heippa, pian nähdään! (lääʹddǩiõlid)
• Hej då, vi ses snart! (ruõccǩiõlid)

Sää’nnlistt da jiõntõõzz 


